
         Скопје
Предмет: Мислење по Предлог на Закон за обновливи извори на енергија
Почитувани, 

По објавата на Предлогот на Закон за обновливи извори на енергија на страната на Единствениот национален електронски регистар на прописи (ЕНЕР) и спроведена консултација на Стопанската комора на Северна Македонија со компаниите-членки, и го доставува следното

Мислење по Предлог на Закон за обновливи извори на енергија
ГЕНЕРАЛНИ ЗАБЕЛЕШКИ
1. Законот е значително општ без детални објанувања за темите кои ги регулира;
2. Фактот дека треба да се донесат 12 дополнителни подзаконски акти кои детално ќе ги обработуваат темите на овој Предлог – Нацрт Закон за обновливи извори на енергија, не им дава на заинтересираните страни доволно информации како би можеле да дадат релевантни коментари на самиот предлог – нацрт закон;
3. Временската рамка за донесување на овој закон преку одлуките на Министерскиот Совет на Енергетската заедница за усогласување на националното законодавство со Пакетот на Европска Унија за чиста енергија, не дава за право да имаме еден ваков недоречен Закон за обновливи извори на енергија од област која е толку значајна за македонското стопанство и општество.

ЗАБЕЛЕШКА во врска со член 4 став 2 и член 11 (Инсталери на опрема)
Воведувањето на нови чекори во постапката за изградба на ОИЕ како што е лиценцирање на инсталери на опрема дополнително го забавува и отежнува процесот на изградба на ОИЕ, што е спротивно на целите за кои се залага текстот на овој закон, а тоа е да ги олесни процесите на изградаба на ОИЕ. Покрај тоа, вака формулираниот текст е во спротивност со Законот за градење, а дополнително е отежнато коментирањето поради недостаток на детални информации околу постапката за стекнување на лиценца за инсталер што е предвидено да се уреди со правилник на Министерството. Потребно е да се дефинира кој е надлежен за издавање на овластување/лиценци за инсталатери на опрема (наведено е Министерство (алтернативно Агенцијата)), понатаму кој е правилникот од член 6 став (10), кој е начинот на издавање, рок за важност на лиценцата ? Предлагаме Лиценца за инсталатер да не е потребна за инженери кои се стекнале со Овластување за изведба согласно Законот за градење и за техничари кои имаат практично искуство во изградба на електрани и кои ќе го докажат со Потврда со референци од правното лице каде што истите се вработени.
ЗАБЕЛЕШКА во врска со член 5
Планот за енергија и клима, кој беше предвиден уште со последните измени на Законот за енергија се уште не е објавен.
ЗАБЕЛЕШКА во врска со член 6 (Прописи за обновливи извори на енергија)
Фактот дека треба да се донесат 12 дополнителни подзаконски акти кои детално ќе ги обработуваат темите на овој Предлог – Нацрт Закон за обновливи извори на енергија, не им дава на заинтересираните страни доволно информации како би можеле да дадат релевантни коментари на самиот предлог – нацрт закон. Во членот 6 се цитираат и подзаконски акти кои се веќе постоечки ( Правилник за обновливи извори на енергиа, Уредба за мерки за подршка на производсвто од ОИЕ итн),  па не е јасно дали ќе се носат нови подзаконски акти или ке продолжат да важат постојните.

Во врска со член 6, став (8), точка 1 - Дали е донесен правилникот за обновливи извори или треба дополнително да се донесе. Во точка 1 се наведени видови на електроцентрали за кои доколку има подетална класификација потребно е да се достави.

Во врска со член 6, став (8), точка 2. – Да се дефинира до колкава максимална инсталирана моќност на постројката за производство се мисли при дефинирање на поблиските услови кои треба да ги испони потрошувачот за да стане потрошувач-производител. 

Во врска со член 6, став (10) – Што ќе биде со овластувањата кои ги издава Комората на овластени инженери и архитекти согласно Закон за градење? Дали ќе има потреба од овластени инженери или сега доволно се само овластени инсталатери. 

Во врска со член 6, став (12) – Ги опфаќа само производителите со повластена тарифа, а што со останатите.

Во врска со член 6, став (12), точка 5. – Рокот дали ќе биде согласно приклучокот? Предлагаме да се регулира и евентуалното молчење на администрацијата и во рокот да не се пресметува времето на молчење на администрацијата.
ЗАБЕЛЕШКА во врска со член 8
Се предвидува Агенцијата за енергетика да биде контакт точка за инвеститорите на ОИЕ и да помага во комуникација со институциите, да обезбедува информации, да изработи програма/прирачник за инвестирање во ОИЕ, а притоа во Нацрт Извештај за проценка на влијанието на регулативата-Предлог на Закон за обновливи извори на енергија е наведено дека за остварување на овие задачи предвидено е вработување на еден помлад стручен соработник во Агенцијата за енергетика. Потребно е појаснување од составувачите на овој предлог закон како е тоа планирано да се оствари.
ЗАБЕЛЕШКА во врска со член 9 (Олеснување на постапки)
Неусогласеноста на овој Предлог Закон со Закони кои треба да го спроведат олеснувањето на постапките за инвеститорите во ОИЕ како што се Закон за урбанистичко планирање, Закон за градење итн е очигледна во текстот на овој член. Текстот на овој Закон за ОИЕ кој треба да ги олесни и постапките треба целосно и прецинзно да детектира кои промени и усогласувања треба да се случат во останатото законодавство со цел на вистински начин да бидат олеснати постапките. Во овој член само е нафрелно дека роковите за ОИЕ за повторно ставање во употреба треба да бидат двојно пократки – тоа не е доволно олеснување во постапките за ОИЕ.
ЗАБЕЛЕШКА во врска со член 10 (Технички спецификации на опрема и системи за ОИЕ)
Повторно во овој член се реферира на правилник/мерки кои дополнително ќе бидат презентирани на стопанството за техничките спецификации кои треба да ги поседува опремата. Треба да се има предвид дека во периодот во кој се планира да влезе во сила овој закон, а потоа и подзаконските акти, може да има значително финансиско влијание врз инвеститорите на ОИЕ кои можеби веќе имаат набавено опрема со одредени технички спецификации. Потребно е со нацрт текстот да се презентираат и предлог текстовите на сите предвидени подзаконски акти како би се добило вистинска слика. 

Во врска со член 10 став (1) - Дали ова значи дека не може да се набави опрема која не е од Европско потекло и за неа нема Европски стандарди? Согласно Законот за градење, правното лице што врши проектирање е обврзано да ги дефинира техничките спецификации за опремата и системите за обновливи извори на енергија во Основниот проект.

ЗАБЕЛЕШКА во врска со член 11, став 1

При изведба на објектите е наведено дека е потребно да учествуваат инсталатери со лиценца, дали ова значи дека во изграбата нема потреба од вклученост на инженери со Овластувања издадени од Комората на овластени инженери и архитекти? Секој објект подлежи на Закон за градење кое што не е усогласено со Лиценците за Инсталатери. Предлагаме да се наведе дека Лиценца за инсталатер не е потребна за инженери кои се стекнале со Овластување за изведба согласно Законот за градење и за техничари кои имаат практично искуство во изградба на електрани и кои ќе го докажат со Потврда со референци од правното лице каде што се вработени. 

Во врска член 11, став 8 – Се дозволува да се признаваат Лиценци за инсталатери издадени од други држави, дали е во ред бидејќи може да се преплави пазарот со инсталатери од други држави и да не се користат домашните инсталатери.  

ЗАБЕЛЕШКА во врска со член 12, став 1
Сметаме дека рокот од 30 дена е краток рок. Предлог е истиот да биде најмалку 60 дена бидејќи постапката кај ОДС трае долго. Предлагаме да се регулира и евентуалното молчење на администрацијата.
ЗАБЕЛЕШКА во врска со член 13
во врска со член 13, став 2, предлагаме да се дефинира складишта на електрична енергија и да се додаде батериски системи за складирање на електрична енергија
Во врска со член 13, став 3  - Мерките за поддршка за обновливите извори на енергија. Тука само се нафрлени можни мерки без притоа точно и прецизно да се објаснат кои мерки им се достпани на инвеститорите на ОИЕ.
ЗАБЕЛЕШКА во врска со член 17, став 1, точка 3

Не е јасно дали да се доставуваат прогнози и до Регулаторна комисија за енергетика и дали остануваат месечните извештаи?
ЗАБЕЛЕШКА во врска со член 18 (Обврски на Министерството во однос на договорите за користење на премија)

Сметаме дека треба де се дополни обврска дека Министерството треба да ги применува и почитува сите актуелни закони и подзаконски акти кои ја уредуваат материјата на ОИЕ, согласно нивната хиерархиска подреденост. Да се дополни дека Министерството не може да одбие да потпише договор за користење на премија доколку во рокот од тендерката постапка до моментот на склучлување на договорите за премија се смениле законски или подзаконски акти кои ја уредуваат оваа материја.
ЗАБЕЛЕШКА во врска со член 23, став 5
Согласно овој став повластениот производител може да се откаже од повластената тарифа и повеќе да не може да се врати на повластена тарифа освен ако електричната енергија ја произведува од суровини кои се набавуваат по пазарни цени и услови. Дали тоа значи дека на пример биогасна електрана која е повластен производител може да се откаже од повластена тарифа и подоцна пак да добие повластена тарифа?


ЗАБЕЛЕШКА во врска со член 22 и член 23
Треба да има усогласување помеѓу Закон за концесија и Законот за ОИЕ во насока дека ако на барање на повластениот производител истиот се откаже од користење на повластена тарифа да не значи и раскин на договорите за концесија односно да биде јасно предвидено дека тие повластени производители што имаат договори за концесија може на свое барање да не продаваат исклучиво на операторот и на пазар и оваа одредба да може да важи и за веќе склучените договори за концесија.
ЗАБЕЛЕШКА во врска со член 25
Терминот складиште за електрична енергија не е усогласен со  актуелниот Закон за градење ниту со последниот предлог Закон за градење каде за ОИЕ се користи терминот батерии. Дополнително не е јасно зошто членот 25 се однесува само на можноста на повластените производители да користат складиште за електрична енергија. Овој закон се однесува на сите ОИЕ и мора оваа можност да биде достапна на сите производители на ОИЕ. Сметаме дека треба да се смени став 2 од член 25 и да се дозволи складиштето/батериите да се користат за складирање на електрична енергија превземена од мрежа. Предлагаме да се дозволи складиштето кај повластените производители да може да се полни (да превзема енергија) од мрежа. Превземената енергија од мрежа може потоа пресметковно да се одземе од вкупната предадена енергија во мрежа, со што ќе се добие произведената енергија од повластеното производство. Така, нема потреба од ограничувања, и со само едно двонасочно броило (мерење) ќе бидат достапни сите потребни информации за пресметките. Вакво пресметковно решение се применува и во други држави, меѓу кои и Бугарија. Бугарија конкретно го користи ова решение во контекст на доделување на зелени сертификати од производство од ОИЕ во комбинација со складиште кое може и да превзема енергија и од мрежа.
Во врска со член 25, став (1) - дали тоа значи дека батериите ќе треба на посебно мерење на среден напон да бидат поврзани?

Потребно е да се дефинира точно што се подразбира под складиште на енергија и да се дополни со батериски системи за складирање на електрична енергија. Потребно е да се усогласи овој Предлог - Закон со Законот за урбанистичко планирање и Законот за градење.
ЗАБЕЛЕШКА во врска со член 27, став 2

Со тоа што батеријата не смее да даде повеќе енергија од тоа што ќе произведе централата, повлекува дека батеријата ќе се полни само еднаш само од фотоволтаиците и нема да може да полни од мрежа. Овој став подобро да се дефинира или да се избрише.
ЗАБЕЛЕШКА во врска со член 28, став 5

Никаде не е конкретно дефинирано дали при изградба на електроцентала која користи биогас ќе биде потребно да се извади лиценца за вршење на енергетска дејност за производство на електрична енергија и дополнително лиценца за производство на биогас? Која моќност на биогасната електроцентрала ќе се земе во предвид, дали таа на произведениот биогас или на произведената топлина и електрична енергија?
ЗАБЕЛЕШКА во врска со член 36

Какви казни/прекршочни одредби се предвидени за институциите и одговорните лица во нив ако тие не исполнат некоја од обврските од овој закон? Како на пример Министерството да одбие да потпише договори за премија со избрани понудувачи?

Се надеваме дека мислењето ќе биде земено предвид при подготвување на конечниот текст на Предлог на Закон за обновливи извори на енергија.

